
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আশাকানন
৬৭




আপনি গ্রথিত হয় সে কুসুম
বৃন্তে বৃন্তে স্বতঃ যুড়ে;

কিন্তু পুনঃ আর নাহি যুগ্ম হয়
বারেক যদ্যপি তুড়ে।

প্রতি ক্ষণে ধরে নব নব ভাব
নবীন মাধুরী তায়;

নেহারি আনন্দে প্রতি ক্ষণে ক্ষণে
নূতন পত্র ছড়ায়;

প্রতি ক্ষণে তাহে নবীন সৌরভে
নবীন পরাগ উঠে,

আসিলে নিকটে আপন হইতে
তরু ছাড়ি হৃদে লুটে।

কত তরু হেন নিরখি সেখানে
শ্রেণীবদ্ধ দলে দলে;

ভ্রমে সুখে কত যুগল পরাণী
নিয়ত তাহার তলে;

করতল পাতি তরুতলে যায়,
সেই মনোহর ফুল

পড়ে কত তায়, পরাণী সকলে
আনন্দে হয় আকুল;

পাতিয়া অঞ্চল দাঁড়ায় দুজনে
গিয়া কোন তরুমূলে,

মুহূর্ত্ত ভিতরে পরিপূর্ণ তাহা
হয় মনোমত ফুলে।

প্রতি তরুতলে ভ্রমে দুই প্রাণী
তরু বৃষ্টি করে ফুল;

যেন বা আনন্দ হেরিয়া তাদের
আনন্দিত তরুকুল।

যথা সে পবিত্র কণ্বের আশ্রমে
হেরে শকুন্তলা-সুখ;

